
Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«_____»   _____________  2019 թվականի     N   -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐԻ ԺԱՄԿԵՏՆԵՐԸ  ԵՐԿԱՐԱՁԳԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան և Հայաստանի Հանրապետության կառավարության 2017 թվականի մայիսի 4-ի N 526-Ն որոշման N1 հավելվածի 3-րդ և 57-րդ կետերին համապատասխան` Հայաստանի Հանրապետության կառավարությունը որոշում է.
1. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 4, 5, 10, 11 և 12 հավելվածներում կատարել փոփոխություններ և լրացումներ` համաձայն NN 1, 2, 3, 4, 5, 6 և 7 հավելվածների:
2. Թույլատրել Հայաստանի Հանրապետության պետական եկամուտների կոմիտեի նախագահին՝ 

1) «ԱԳԱՐԱԿ» բաց բաժնետիրական ընկերության հետ 2018 թվականի հուլիսի   23-ին կնքված թիվ ՊԵԿ-ՀԲՄ-ԱՇՁԲ-18/1, «ՆՅՈՒ ԻՆԴԱՍԹՐԻԶ» փակ բաժնետիրական ընկերության հետ 2018 թվականի օգոստոսի 7-ին կնքված թիվ ՀՀՔԿ-ԳՀԾՁԲ-18/12 և «ՀԱԲՇԻՆ ՆԱԽԱԳԻԾ» սահմանափակ պատասխանա-տվությամբ ընկերության հետ 2018 թվականի մայիսի 7-ին կնքված թիվ ՀՀՔՊԿ-ՄԱԾՁԲ-18/8Հ պայմանագրերի ժամկետները երկարաձգել մինչև 2019 թվականի հուլիսի 1-ը ներառյալ.
2) սույն կետի 1-ին ենթակետում նշված պայմա​նագրերում կատարված փոփոխու-թյան պայմանները տարածել կողմերի միջև փաստացի ծագած հարաբերությունների նկատմամբ:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հայաստանի Հանրապետության
             վարչապետ                                                                    Ն. Փաշինյան

